ՀԻՄՆԱՎՈՐՈՒՄ
<<ՍԵՎԱՆ>> ԱԶԳԱՅԻՆ ՊԱՐԿ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԵՎ ՖՒԶՒԿԱԿԱՆ ԱՆՁԱՆՑ ՄԻՋԵՎ ԱՆՏԱՌՏՆԿԱՐԿՆԵՐԻ ՄԱՔՐՄԱՆ ՆՊԱՏԱԿՈՎ ԿՆՔՎՈՂ ՊԱՅՄԱՆԱԳՐԵՐՈՒՄ ԱՆՀԱՏՈՒՑԵԼԻՈՒԹՅԱՆ ՎԵՐԱԲԵՐՅԱԼ ԴՐՈՒՅԹՆԵՐԻ ՆԱԽԱՏԵՍՄԱՆ,  <<ՍԵՎԱՆ>> ԱԶԳԱՅԻՆ ՊԱՐԿ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ԲՆՕԳՏԱԳՈՐԾՄԱՆ ՎՃԱՐԻ ՎՃԱՐՄԱՆ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ  ՄԱՍԻՆ>> ՀՀ կառավարության որոշման
1. Անհրաժեշտությունը
             ՀՀ կառավարության որոշման նախագիծը մշակված է ի կատարումն ՀՀ Նախագահին առընթեր Սևանա լճի հիմնահարցերի հանձնաժողովի 07.09.2013թ. կայացած նիստի N 02-13 Արձանագրության 1-ին կետի հանձնարարականի` մեկամսյա ժամկետում վերանայել Սևանի ափամերձ տարածքների պայմանագրային հիմունքներով անտառմաքրման աշխատանքների պայմանագրերը և ներկայացնել ՀՀ կառավարության հաստատմանը:

  Ընթացիկ իրավիճակը և խնդիրները
        Սևանա լճի ափամերձ տարածք​​​ների ջրածածկ անտառ​​տնկարկների մաքրման աշխա​տանք​​ների արդյունքում կուտակ​​​​ված անտառանյութը Սևան ազգային պարկ պետա​կան ոչ առևտրա​յին կազ​մա​կերպությունը ֆիզի​կա​կան անձանց տրա​մա​դրում է անհա​​​տույց:

         Սևան ազգային պարկ պետական ոչ առևտրա​յին կազ​​​մա​կերպության և ֆիզիկական անձանց միջև անտառտնկարկների մաքրման նպա​տա​կով կնք​վող պայմանագրերի հիման վրա մատուցվող ծառայությունների իրա​​​​​կանացման արդյունքում ավելացված արժեքի հարկի և բնօգտագործման վճարի մասով պար​​տավորությունն առաջա​նում է Սևան ազգային պարկ պետական ոչ առևտրային կազ​​​մա​կերպության մոտ, վատթարացնելով <<Սևան>> ազգային պարկ>> ՊՈԱԿ-ի ֆինանսական վիճակը:
3 . Տվյալ բնագավառում իրականացվող քաղաքականությունը
<<Սևան>> ազգային պարկ>> ՊՈԱԿ-ի կանոնադրական գործառույթների իրականացման պատշաճ մակարդակի ապահովում:
  4.  Կարգավորման նպատակը և բնույթը
ՀՀ կառավարության որոշման նախագծով <<Սևան>> ազգային պարկ>> պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերի հիման վրա մատուցվող ծառայությունները ճանաչվում են անհատույց մատուցվող գործարքներ, որը հնարավորություն է տալիս «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետի դրույթների կիրառման միջոցով <<Սևան>> ազգային պարկ>> ՊՈԱԿ-ին ազատել ԱԱՀ վճարելեւ պարտավորությունից:

         Միաժամանակ, <<Բնապահպանական և բնօգտագործման վճարների մասին>> Հայաստանի Հանրապետության օրենքի 17-րդ հոդվածին համապատասխան ՀՀ կառավարության որոշման նախագծի 2-րդ կետով <<Սևան>> ազգային պարկ>> պետական ոչ առևտրային կազմակերպությունն ազատվում է <<Սևան>> ազգային պարկ>> պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերի կատարման շրջանակներում փայտանյութի օգտագործման համար վճարման ենթակա բնօգտագործման վճարի վճարումից:

          Որոշման նախագծի 3-րդ կետով <<Սևան>> ազգային պարկ>> պետական ոչ առևտրային կազմակերպությանը հանձնարարվում է  «Սևան ազգային պարկ» պետական ոչ առևտրային կազմակերպության և ֆիզիկական անձանց միջև անտառտնկարկների մաքրման նպատակով կնքվող պայմանագրերում նախատեսել անտառտնկարկների տրամադրաման անհատուցելիության վերաբերյալ դրույթ, իսկ արդեն կնքված պայմանագրերում կատարել սույն որոշման 1-ին կետին համապատասխան փոփոխություն:
5. Նախագծի մշակման գործընթացում ներգրավված ինստիտուտները և անձինք
Նախագծի մշակումը իրականացրել է ՀՀ բնապահպանության նախարարությունը։
6.
Ակնկալվող արդյունքը
Նախագծի ընդունմամբ կբարելավվի <<Սևան>> ազգային պարկ>> ՊՈԱԿ-ի ֆինանսական դրությունը:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
<<Սեվան>> ազգային պարկ>> պետական ոչ առեվտրային կազմակերպության եվ ֆիզւկական անձանց միջեվ անտառտնկարկների մաքրման նպատակով կնքվող պայմանագրերում անհատուցելիության վերաբերյալ դրույթների նախատեսման,  <<Սեվան>> ազգային պարկ>> պետական ոչ առեվտրային կազմակերպությանը բնօգտագործման վճարի վճարման արտոնություններ սահմանելու  մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և/կամ լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Սեվան>> ազգային պարկ>> պետական ոչ առեվտրային կազմակերպության եվ ֆիզւկական անձանց միջեվ անտառտնկարկների մաքրման նպատակով կնքվող պայմանագրերում անհատուցելիության վերաբերյալ դրույթների նախատեսման,  <<Սեվան>> ազգային պարկ>> պետական ոչ առեվտրային կազմակերպությանը բնօգտագործման վճարի վճարման արտոնություններ սահմանելու  մասին>>  Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեի ծախսերում փոփոխություններ չեն սպասվում, իսկ եկամուտներում` սպասվում է 8.0 -10.0 մլն.դրամ ծավալով  նվազեցում:
